
VADER voorsien in my behoeftes (23-10-2016) 
“Vader voorsien in my behoeftes” is ongelukkig ‘n tema wat in ons tyd absoluut mishandel 
is, want dit is die oorsprong en die motief en die bestaansreg van meeste kerke. 

Hulle sê, "money makes the world go round" en in baie gevalle is dit ook die geestelike 
wêreld se motivering. Dit klink vreeslik om dit te sê, maar as jy gaan kyk, dan is dit nie vêr 
van die waarheid nie.  

Dit veroorsaak dat mense wat werklik die waarheid soek, dit identifiseer en dan na die 
ander kant van die skaal toe beweeg en dan is jy half op jou eie. Jy het ‘n behoefte by 
VADER, maar jy het so die misbruik daarvan gesien, dat jy nie die vrymoedigheid het om na 
VADER te gaan en te sê “help my”, nie.  

Tog moet daar ‘n middeweg wees… tog moet ons die vrymoedigheid hê om na ons VADER 
toe te kan gaan, want Hy is ons bron. 

Om dit maklik vir onsself te maak en te verstaan waar is ons aan en waar is ons af… waar 
mag ons en waar oortree ons, is om te verstaan wie VADER ís en wie is ek en waar pas ek 
in… 

2 Petrus 2:1  Maar daar was ook valse profete onder die volk, net soos daar onder julle 
valse leraars sal wees wat verderflike ketterye heimlik sal invoer, en ook die Here wat hulle 
gekoop het, verloën en ‘n vinnige verderf oor hulleself bring; 2  en baie sal hulle 
verderflikhede navolg, en om hulle ontwil sal die weg van die waarheid gelaster word; 3  en 
uit hebsug sal hulle met verdigte woorde voordeel uit julle trek. Oor hulle is die oordeel van 
lankal af nie werkeloos nie, en hulle verderf sluimer nie.  

2 Petrus 2:12  Maar hulle sal, omdat hulle belaster wat hulle nie ken nie, soos redelose diere 
wat die natuur volg, gebore om gevang en vernietig te word, in hulle verdorwenheid te 
gronde gaan 13  en die loon van die ongeregtigheid ontvang. Hulle ag die weelderigheid 
oordag ‘n genot; hulle is skandvlekke en smette, weelderig in hul bedrieërye as hulle met 
julle saamsmul; 14  met oë vol van owerspel, wat nie ophou om te sondig nie; hulle verlok 
onvaste siele, hulle het ‘n hart geoefen in hebsug, hulle is kinders van die 
vervloeking. 15  Hulle het die regte pad verlaat en verdwaal, en die weg gevolg van Bíleam, 
die seun van Beor, wat die loon van ongeregtigheid liefgehad het,  

Behoeftes: 

1 Oorlewing 

  Water en kos 

  Klere 

  Slaap 

  Skuiling 

 



2 Veiligheid 

  Finansies en besittings 

  Sekuriteit van die gesin 

  Seks 

3 Vriendskap 

   Familiebande 

   Aanvaarding 

   Intimiteit 

4 Selfbeeld 

   Respek 

   Selfvertroue 

   Prestasies 

5 Godsdiens 

   Moraliteit 

   Kreatiwiteit 

   Spontaniteit 

   Diensbaarheid 

Matthéüs 6:24  Niemand kan twee here dien nie; want òf hy sal die een haat en die ander 
liefhê, òf hy sal die een aanhang en die ander verag. Julle kan nie God én Mammon dien 
nie! 25  Daarom sê Ek vir julle: Moenie julle kwel oor jul lewe—wat julle sal eet en wat julle 
sal drink nie; of oor jul liggaam—wat julle sal aantrek nie. Is die lewe nie meer as die 
voedsel en die liggaam as die klere nie?  

Matthéüs 6:31  Daarom moet julle jul nie kwel en sê: Wat sal ons eet, of wat sal ons drink, 
of wat sal ons aantrek nie? 32  Want na al hierdie dinge soek die heidene; want julle 
hemelse Vader weet dat julle al hierdie dinge nodig het. 33  Maar soek eers die koninkryk 
van God en sy geregtigheid, en al hierdie dinge sal vir julle bygevoeg word.  

Markus 8:34  En toe Hy die skare saam met sy dissipels na Hom geroep het, sê Hy vir hulle: 
Wie agter My aan wil kom, moet homself verloën en sy kruis opneem en My volg. 35  Want 
elkeen wat sy lewe wil red, sal dit verloor; maar elkeen wat sy lewe om My ontwil en om 
die evangelie ontwil verloor, hy sal dit red. 36  Want wat sal dit ‘n mens baat as hy die hele 
wêreld win en aan sy siel skade ly? 37  Of wat sal ‘n mens gee as losprys vir sy siel?  



Matthéüs 13:44  Verder is die koninkryk van die hemele soos ‘n skat wat verborge is in die 
saailand, wat ‘n man kry en wegsteek; en uit blydskap daaroor gaan hy en verkoop alles 
wat hy het, en koop daardie saailand. 45  Verder is die koninkryk van die hemele soos ‘n 
koopman wat mooi pêrels soek; 46  en toe hy een baie kosbare pêrel kry, gaan hy weg en 
verkoop alles wat hy het, en koop dit.  

Matthéüs 6:9  Só moet julle dan bid: Onse Vader wat in die hemele is, laat u Naam geheilig 
word; 10  laat u koninkryk kom; laat u wil geskied, soos in die hemel net so ook op die 
aarde; 11  gee ons vandag ons daaglikse brood;  

Hebreërs 4:15  Want ons het nie ‘n hoëpriester wat nie met ons swakhede medelye kan hê 
nie, maar een wat in alle opsigte versoek is net soos ons, maar sonder sonde. 16  Laat ons 
dan met vrymoedigheid na die troon van die genade gaan, sodat ons barmhartigheid kan 
verkry en genade vind om op die regte tyd gehelp te word.  

1 Timótheüs 6:6  Maar die godsaligheid saam met vergenoegdheid is ‘n groot wins.7  Want 
ons het niks in die wêreld ingebring nie; dit is duidelik dat ons ook niks daaruit kan wegdra 
nie. 8  Maar as ons voedsel en klere het, moet ons daarmee vergenoeg wees. 9  Maar die 
wat ryk wil word, val in versoeking en strikke en baie dwase en skadelike begeerlikhede 
wat die mense laat wegsink in verderf en ondergang. 10  Want die geldgierigheid is ‘n 
wortel van alle euwels; en omdat sommige dit begeer, het hulle afgedwaal van die geloof 
en hulleself met baie smarte deurboor. 11  Maar jy, man van God, vlug van hierdie dinge 
weg, en jaag ná die geregtigheid, godsaligheid, geloof, liefde, lydsaamheid, 
sagmoedigheid.  

Markus 10:28  Toe begin Petrus vir Hom te sê: Kyk, ons het alles verlaat en U gevolg. 29  En 
Jesus antwoord en sê: Voorwaar Ek sê vir julle, daar is niemand wat huis of broers of 
susters of vader of moeder of vrou of kinders of grond ter wille van My en van die 
evangelie verlaat het nie, 30  of hy ontvang nou in hierdie tyd honderd maal soveel: huise 
en broers en susters en moeders en kinders en grond, saam met vervolginge, en in die eeu 
wat kom, die ewige lewe.  

Lukas 6:22  Salig is julle wanneer die mense julle haat, en wanneer hulle julle verstoot en 
beledig en jul naam weggooi soos iets wat sleg is, ter wille van die Seun van die 
mens. 23  Wees bly in daardie dag en spring op, want kyk, julle loon is groot in die hemel, 
want hulle vaders het net so aan die profete gedoen.  

Jakobus 2:14  Wat baat dit, my broeders, as iemand sê dat hy die geloof het, maar hy het 
nie die werke nie? Dié geloof kan hom tog nie red nie? 15  As daar nou ‘n broeder of suster 
naak is en aan die daaglikse voedsel gebrek het, 16  en een uit julle sou vir hulle sê: Gaan 
heen in vrede, word warm, word versadig, maar julle gee hulle nie wat vir die liggaam 
nodig is nie—wat baat dit? 17  Net so is ook die geloof, as dit geen werke het nie, in sigself 
dood. 18  Maar iemand sal sê: Jy het die geloof en ek die werke. Toon my jou geloof uit jou 
werke, en ek sal jou uit my werke my geloof toon.  

Jakobus 2:24  Sien julle dan nou dat die mens geregverdig word uit die werke en nie alleen 
uit die geloof nie?  



Hebreërs 12:26  Toe het sy stem die aarde geskud; maar nou het Hy belowe en gesê: Nog 
een maal laat Ek nie alleen die aarde nie, maar ook die hemel bewe. 27  En hierdie woord: 
nog. een maal, wys duidelik op die verandering van die wankelbare dinge as geskape 
dinge, sodat die onwankelbare kan bly. 28  Daarom, omdat ons ‘n onwankelbare koninkryk 
ontvang, laat ons dankbaar wees, en so God welbehaaglik dien met eerbied en vrees.  

 

DAAR STAAN ÓÓK GESKRYWE 

